
RIALACHÁN TARMLIGTHE (AE) 2024/1229 ÓN gCOIMISIÚN 

an 20 Feabhra 2024

lena bhforlíontar Rialachán (AE) 2019/4 ó Pharlaimint na hEorpa agus ón gComhairle trí uasleibhéil 
shonracha traséillithe a bhunú le haghaidh substaintí gníomhacha frithmhiocróbacha i mbeatha 

neamh-shainsprice agus trí mhodhanna anailíse a bhunú le haghaidh na substaintí sin i mbeatha 

(Téacs atá ábhartha maidir le LEE) 

TÁ AN COIMISIÚN EORPACH,

Ag féachaint don Chonradh ar Fheidhmiú an Aontais Eorpaigh,

Ag féachaint do Rialachán (AE) 2019/4 ó Pharlaimint na hEorpa agus ón gComhairle an 11 Nollaig 2018 maidir le beatha 
íocleasaithe a mhonarú, a chur ar an margadh agus a úsáid, lena leasaítear Rialachán (CE) Uimh. 183/2005 ó Pharlaimint na 
hEorpa agus ón gComhairle agus lena n-aisghairtear Treoir 90/167/CEE ón gComhairle (1), agus go háirithe Airteagal 7(3) 
de,

De bharr an mhéid seo a leanas:

(1) Le Rialachán (AE) 2019/4 leagtar síos forálacha sonracha maidir le beatha íocleasaithe agus táirgí idirmheánacha. 
Sainaithníodh traséilliú beatha neamh-shainsprice le hoibreáin fhrithmhiocróbacha mar chroí-shaincheist don 
Aontas i gcomhthéacs sláinte ainmhithe, sláinte an duine agus an comhshaol a chosaint, agus ba cheart é a 
sheachaint nó a choinneáil chomh híseal agus féidir.

(2) I gcomhréir le hAirteagal 7(3) de Rialachán (AE) 2019/4, ní mór don Choimisiún gníomhartha tarmligthe a ghlacadh 
chun an Rialachán sin a fhorlíonadh trí uasleibhéil shonracha traséillithe a bhunú i gcás na substaintí gníomhacha 
frithmhiocróbacha i mbeatha neamh-shainsprice agus modhanna anailíse a bhunú le haghaidh na substaintí 
gníomhacha frithmhiocróbacha sin i mbeatha, a mhéid a bhaineann leis na 24 shubstaint ghníomhacha 
fhrithmhiocróbacha a liostaítear in Iarscríbhinn II a ghabhann leis an Rialachán sin (‘na 24 shubstaint ghníomhacha 
fhrithmhiocróbacha’). De bhun Airteagal 7(3) den Rialachán sin, ní mór na gníomhartha tarmligthe sin lena 
mbunaítear uasleibhéil traséillithe a bheith bunaithe ar mheasúnú riosca eolaíoch arna dhéanamh ag an Údarás 
Eorpach um Shábháilteacht Bia (‘EFSA’).

(3) Arna iarraidh sin don Choimisiún, rinne EFSA measúnú, i gcomhar leis an nGníomhaireacht Leigheasra Eorpach, ar 
chineálacha tiúchana sonraí na 24 shubstaint ghníomhacha fhrithmhiocróbacha a eascraíonn as traséilliú i mbeatha 
neamh-shainsprice le haghaidh bia-ainmhithe, cineálacha tiúchana ar faoina mbun nach mbeadh aon éifeacht ar 
theacht chun cinn frithsheasmhachta, agus/nó, ar an roghnú le haghaidh frithsheasmhachta, maidir le substaintí 
gníomhacha frithmhiocróbacha is ábhartha do shláinte an duine agus do shláinte ainmhithe (‘frithsheasmhacht 
fhrithmhiocróbach’, ‘FSFM’).

(4) D’iarr an Coimisiún ar EFSA freisin measúnú a dhéanamh ar leibhéil na 24 shubstaint ghníomhacha 
fhrithmhiocróbacha a d’fhéadfadh fás a spreagadh nó a bhféadfadh éifeacht táirgeachta méadaithe a bheith acu, agus 
é á chur san áireamh go bhfuil deireadh curtha le húsáid antaibheathach mar bhreiseáin bheathaithe de réir a chéile, 
cé is moite de choicideastait nó histeamonastait, ó bhí an 1 Eanáir 2006 ann, i gcomhréir le hAirteagal 11(2) de 
Rialachán (CE) Uimh. 1831/2003 ó Pharlaimint na hEorpa agus ón gComhairle (2). Ba cheart uasleibhéal sonrach 
gach substainte gníomhaí frithmhiocróbaí i mbeatha neamh-shainsprice a bheith faoi bhun an leibhéil is cúis le fás a 
spreagadh nó éifeacht táirgeachta méadaithe.

(5) Ina theannta sin, d’iarr an Coimisiún ar an tSaotharlann Tagartha, saotharlann arna bunú de bhun Rialachán (CE) 
Uimh. 1831/2003 (‘an tSaotharlann Tagartha’), modhanna anailíse a mholadh le haghaidh na 24 shubstaint 
ghníomhacha fhrithmhiocróbacha i mbeatha.

Iris Oifigiúil 
an Aontais Eorpaigh 

GA 
Sraith L 

(1) IO L 4, 7.1.2019, lch. 1, ELI: http://data.europa.eu/eli/reg/2019/4/oj.
(2) Rialachán (CE) Uimh. 1831/2003 ó Pharlaimint na hEorpa agus ón gComhairle an 22 Meán Fómhair 2003 maidir le breiseáin lena 

n-úsáid i gcothú ainmhithe (IO L 268, 18.10.2003, lch. 29, ELI: http://data.europa.eu/eli/reg/2003/1831/2021-03-27).



(6) Sna 13 Thuairim uaidh an 15 Meán Fómhair 2021 maidir le huasleibhéil traséillithe le haghaidh na 24 shubstaint 
ghníomhacha fhrithmhiocróbacha i mbeatha neamh-shainsprice (3) (‘Tuairimí an 15 Meán Fómhair 2021’), níorbh 
fhéidir le EFSA cineálacha tiúchana sonraí a bhunú maidir le FSFM ach amháin i gcás sé cinn de na 24 shubstaint 
ghníomhacha fhrithmhiocróbacha agus níorbh fhéidir leis sin a dhéanamh i gcás gach speicis ainmhíoch ábhartha, 
de bharr easpa sonraí. Ina theannta sin, níor shainaithin EFSA ach na leibhéil is cúis le héifeachtaí spreagadh fáis 
maidir le táirgeacht mhéadaithe le haghaidh 14 shubstaint ghníomhacha fhrithmhiocróbacha as na 24 shubstaint 
ghníomhacha fhrithmhiocróbacha agus níor shainaithin sé leibhéil i gcás gach speicis ainmhithe ábhartha, arís de 
bharr easpa sonraí ábhartha.

(7) I mí Aibreáin 2022 agus mí Feabhra 2023, d’eisigh an tSaotharlann Tagartha dhá thuarascáil maidir leis na 
modhanna anailíse agus na híosteorainneacha cainníochtaithe is féidir a bhaint amach (‘teorainn chinnidh’) i 
mbeatha le haghaidh na 24 shubstaint ghníomhacha fhrithmhiocróbacha (4) (‘Tuarascálacha ó mhí Aibreáin 2022 
agus mí Feabhra 2023’).

(8) Na cineálacha tiúchana sonraí a bhaineann le FSFM arna mbunú ag EFSA le haghaidh sé shubstaint ghníomhacha 
fhrithmhiocróbacha, sna Tuairimí an 15 Meán Fómhair 2021, tá siad i bhfad níos ísle ná na teorainneacha cinnidh 
íosta arna mbunú ag an tSaotharlann Tagartha sna Tuarascálacha ó mhí Aibreáin 2022 agus mí Feabhra 2023. 
Ciallaíonn sé sin, sa chleachtas, nach féidir na cineálacha tiúchana sonraí a thomhas agus, dá réir sin, ní bheadh na 
Ballstáit in ann iad a fhorfheidhmiú i gcomhréir le hAirteagal 17(2) de Rialachán (CE) Uimh. 178/2002 ó 
Pharlaimint na hEorpa agus ón gComhairle (5).

(9) Na leibhéil is ísle de na 14 shubstaint ghníomhacha fhrithmhiocróbacha, ar ina leith a bhféadfadh EFSA a léiriú sna 
Tuairimí uaidh an 15 Meán Fómhair 2021 gurbh iad ba chúis le fás a spreagadh nó le héifeacht táirgeachta 
méadaithe, tá siad i bhfad níos airde ná teorainn chinnidh na substainte céanna agus dá bhrí sin is féidir leis na 
Ballstáit iad a thomhas agus a fhorfheidhmiú i gcomhréir le hAirteagal 17(2) de Rialachán (CE) Uimh. 178/2002. 
Chun a sheachaint go spreagfaí fás nó go mbeadh éifeacht táirgeachta méadaithe ann, ba cheart na huasleibhéil 
traséillithe le haghaidh na substaintí gníomhacha frithmhiocróbacha i mbeatha neamh-shainsprice a bheith faoi 
bhun na leibhéal ba chúis le spreagadh fáis nó le héifeacht táirgeachta méadaithe.

(10) Maidir le hinfheistíocht eacnamaíoch ard agus costais mhéadaithe lóistíochta chun na huasleibhéil traséillithe i 
mbeatha neamh-shainsprice a chomhlíonadh má tá na leibhéil sin an-íseal, is dócha go dtiocfaí laghdú ar tháirgeadh 
na beatha íocleasaithe mar thoradh air sin. Ina theannta sin, sa chomhairle ón nGníomhaireacht Leigheasra Eorpach 
an 28 Lúnasa 2020 i ndáil le bearta cur chun feidhme faoi Airteagal 106(6) de Rialachán (AE) 2019/6 ó Pharlaimint 
na hEorpa agus ón gComhairle (6) maidir le táirgí íocshláinte tréidliachta – anailís eolaíoch ar an bhfadhb agus moltaí 
chun úsáid éifeachtach agus shábháilte táirgí íocshláinte tréidliachta a thabhairt tríd an mbéal trí bhealaí seachas 
beatha íocleasaithe a áirithiú (7), tagtar ar an gconclúid go bhféadfadh sé go dtiocfadh méadú ar an iontaoibh i leith 
modhanna riartha béil substaintí gníomhacha frithmhiocróbacha seachas beatha íocleasaithe mar thoradh air 
freisin, amhail beatha sholadach a thabhairt ar dhromchla, rud a d’fhéadfadh an riosca FSFM a mhéadú agus cur leis 
an mbaol nach bhféadfaí ionfhabhtuithe baictéaracha áirithe i speicis áirithe a chóireáil de bharr nach bhfuil bealaí 
riartha oiriúnacha eile ann, mar shampla, sa dobharshaothrú. Dá bhrí sin, níor cheart na huasleibhéil traséillithe a 
bheith díobhálach do tháirgeadh beatha íocleasaithe, go háirithe táirgeadh a dhéanann monarchana monaraíochta 
beatha beaga agus meánmhéide, lena n-eisiatar sa chleachtas iad ó tháirgeadh beatha íocleasaithe, rud a d’fhágfadh 
go mbeadh saincheisteanna le haghaidh na sláinte poiblí, sláinte ainmhithe agus leas ainmhithe mar thoradh air sin. 
Dá bhrí sin, is iomchuí uasleibhéal traséillithe a bhunú atá dian ach is féidir a bhaint a bhaint amach freisin trí dhea- 
chleachtais a chur i bhfeidhm chun an traséilliú a íoslaghdú. I dteannta na dTuairimí an 15 Meán Fómhair 2021, 
léirítear go bhfuil dea-chothromaíocht idir féidearthacht agus rialú FSFM mar gheall ar an taithí a fuarthas sna 
Ballstáit maidir leis an dlí náisiúnta a chur i bhfeidhm i ndáil le leibhéal traséillithe sa bheatha neamh-shainsprice, is 
é sin cion 1 % den tsubstaint ghníomhach sa bheatha íocleasaithe. Tá cineálacha tiúchana níos airde de shubstaintí 
gníomhacha i dtáirgí idirmheánacha ná mar atá i mbeatha íocleasaithe. Dá bhrí sin, i gcás ina ndéantar beatha 
neamh-shainsprice a mhonarú, a phróiseáil, a stóráil nó a iompar tar éis táirgí idirmheánacha a mhonarú, a 
phróiseáil, a stóráil nó a iompar, ba cheart feidhm a bheith ag leibhéal traséillithe sa bheatha íocleasaithe 
díorthaithe, is é sin cion 1 % den tsubstaint.

(3) EFSA Journal [Iris EFSA] 2021;19(10):6852 go 6865.
(4) Vincent, U., Oliveira Gonçalves, C., Ferrari, L., Bouten, K., Chedin, M., Stroka, J., Pinotti, L. and Von Holst, C., Determination of 24 

antibiotics at trace levels in animal feed by High Performance Liquid Chromatography - Tandem Mass Spectrometry (LC- MS/MS), [24 
antaibheathach ag rianleibhéil i mbeatha ainmhithe a chinneadh trí Chrómatagrafaíocht Leachta Ardfheidhmíochta in éineacht le 
Mais-Speictriméadracht (LC-MS/MS)], Oifig Foilseachán an Aontais Eorpaigh, Lucsamburg, 2024, EUR 31818 EN, doi:10.2760/ 

(5) Rialachán (CE) Uimh. 178/2002 ó Pharlaimint na hEorpa agus ón gComhairle an 28 Eanáir 2002 lena leagtar síos prionsabail 
ghinearálta agus ceanglais ghinearálta dhlí an bhia, lena mbunaítear an tÚdarás Eorpach um Shábháilteacht Bia agus lena leagtar síos 
nósanna imeachta in ábhair a bhaineann le sábháilteacht bia (IO L 31, 1.2.2002, lch. 1, ELI: http://data.europa.eu/eli/reg/2002/178/oj).

(6) Rialachán (AE) 2019/6 ó Pharlaimint na hEorpa agus ón gComhairle an 11 Nollaig 2018 maidir le táirgí íocshláinte tréidliachta agus 
lena n-aisghairtear Treoir 2001/82/CE (IO L 4, 7.1.2019, lch. 43, ELI: http://data.europa.eu/eli/reg/2019/6/oj).

(7) EMA/CVMP/508559/2019.



(11) Ba cheart athbhreithniú a dhéanamh ar na huasleibhéil traséillithe le haghaidh roinnt substaintí gníomhacha 
frithmhiocróbacha i mbeatha neamh-shainsprice má chuirtear fianaise nua eolaíoch ar fáil, lena mbeifear in ann 
frithsheasmhacht fhrithmhiocróbach a rialú tuilleadh sa bheatha neamh-shainsprice le huasleibhéil 
in-fhorfheidhmithe is féidir a bhaint amach trí dhea-chleachtais a chur i bhfeidhm chun an traséilliú a íoslaghdú.

(12) Is minic a bhíonn dáileoga i bhfad níos airde de shubstaintí gníomhacha frithmhiocróbacha i mbeatha íocleasaithe 
nó i dtáirgí idirmheánacha atá beartaithe d’iasc ná a bhíonn i mbeatha íocleasaithe nó i dtáirgí idirmheánacha atá 
beartaithe do bhia-ainmhithe seachas iasc. Ina theannta sin, sna Tuairimí an 15 Meán Fómhair 2021 níor 
sainaithníodh aon leibhéil de shubstaintí gníomhacha frithmhiocróbacha lena spreagtar fás nó lena gcruthaítear 
éifeacht táirgeachta méadaithe in iasc. Dá bhrí sin, tá gá le huasleibhéil shonracha traséillithe níos déine i mbeatha 
neamh-shainsprice atá beartaithe do bhia-ainmhithe seachas iasc i gcás ina dtagann an traséilliú ó bheatha 
íocleasaithe nó ó tháirgí idirmheánacha atá beartaithe d’iasc, chun a sheachaint go spreagfaí fás nó go mbeadh 
éifeacht táirgeachta méadaithe ann i mbia-ainmhithe seachas iasc. Ós rud é gur cheart do na Ballstáit a bheith in ann 
na huasleibhéil traséillithe níos déine sin i mbeatha neamh-shainsprice atá beartaithe do bhia-ainmhithe seachas iasc 
a thomhas agus a fhorfheidhmiú, ba cheart iad a shocrú ag an teorainn chinnidh.

(13) Ba cheart a áirithiú go gcomhlíonfaidh bia a dhíorthaítear ó ainmhithe a bheathaítear leis an mbeatha neamh- 
shainsprice na huasleibhéil iarmhar a leagtar síos i dTábla 1 a leagtar amach san Iarscríbhinn a ghabhann le 
Rialachán (AE) 37/2010 ón gCoimisiún (8). Ba cheart uasleibhéil shonracha traséillithe níos déine le haghaidh 
substaintí gníomhacha frithmhiocróbacha i mbeatha neamh-shainsprice a leagan síos sa Rialachán seo, dá bhrí sin, 
go háirithe i gcás ainmhithe a tháirgeann bainne nó uibheacha agus i gcás ainmhithe a bhfuil dáta a maraithe ag 
teacht chun cinn go luath. Ós rud é gur cheart do na Ballstáit a bheith in ann na huasleibhéil traséillithe níos déine 
sin i mbeatha neamh-shainsprice a thomhas agus a fhorfheidhmiú, ba cheart iad a shocrú ag an teorainn chinnidh.

(14) Ba cheart na modhanna anailíse a mhol an tSaotharlann Tagartha sna Tuarascálacha ó mhí Aibreáin 2022 agus mí 
Feabhra 2023 a úsáid mar mhodhanna tagartha chun anailís a dhéanamh ar na 24 shubstaint ghníomhacha 
fhrithmhiocróbacha i mbeatha. Níor cheart modhanna malartacha anailíse a cheadú ach amháin nuair a dhéanann 
údaráis inniúla na mBallstát iad a bhailíochtú agus nuair a mheastar iad a bheith coibhéiseach.

(15) Is iomchuí am leordhóthanach a thabhairt do shaotharlanna oifigiúla a dhéanann na modhanna anailíse le haghaidh 
substaintí gníomhacha frithmhiocróbacha i mbeatha chun a oiriúnú do na teorainneacha cinnidh agus chun a 
n-inniúlacht a chruthú maidir leis na modhanna anailíse sin a dhéanamh trí mhodhanna a nglactar go ginearálta leo, 
amhail trí chreidiúnú, bailíochtú fónta sa tsaotharlann nó sonraí tástála inniúlachta lena ndírítear ar chreidiúnú 
tráthúil. Ar an mbonn sin, ba cheart feidhm a bheith ag an Rialachán seo 12 mhí tar éis dháta a theacht i bhfeidhm,

TAR ÉIS AN RIALACHÁN SEO A GHLACADH:

Airteagal 1

Ábhar agus raon feidhme

Leis an Rialachán seo bunaítear uasleibhéil shonracha traséillithe i mbeatha neamh-shainsprice le haghaidh na substaintí 
gníomhacha frithmhiocróbacha a liostaítear in Iarscríbhinn II a ghabhann le Rialachán (AE) 2019/4, agus bunaítear na 
modhanna anailíse le haghaidh na substaintí gníomhacha frithmhiocróbacha sin i mbeatha, dá bhforáiltear in 
Airteagal 7(3) de Rialachán (AE) 2019/4.

Airteagal 2

Uasleibhéil shonracha traséillithe substaintí gníomhacha frithmhiocróbacha i mbeatha neamh-shainsprice

1. Socrófar uasleibhéil shonracha traséillithe i mbeatha neamh-shainsprice le haghaidh na substaintí gníomhacha 
frithmhiocróbacha a liostaítear in Iarscríbhinn II a ghabhann le Rialachán (AE) 2019/4 sna cásanna seo a leanas:

(a) i gcás inar beatha íocleasaithe í an bhaisc dheireanach a dhéantar a mhonarú, a phróiseáil, a stóráil nó a iompar sula 
ndéanfar an bheatha neamh-shainsprice a mhonarú, a phróiseáil, a stóráil nó a iompar, ag cion 1 % den tsubstaint 
ghníomhach fhrithmhiocróbach atá sa bhaisc dheireanach sin de bheatha íocleasaithe, i gcoibhneas le cion taise 
12 % sa bheatha neamh-shainsprice;

(8) Rialachán (AE) Uimh. 37/2010 ón gCoimisiún an 22 Nollaig 2009 maidir le substaintí atá gníomhach ó thaobh na cógaseolaíochta de 
agus a n-aicmiú i ndáil le huasteorainneacha iarmhar i mbia-ábhair de thionscnamh ainmhíoch (IO L 15, 20.1.2010, lch. 1, ELI: 
http://data.europa.eu/eli/reg/2010/37(1)/2023-06-11).



(b) i gcás inar táirge idirmheánach í an bhaisc dheireanach a dhéantar a mhonarú, a phróiseáil, a stóráil nó a iompar sula 
ndéanfar an bheatha neamh-shainsprice a mhonarú, a phróiseáil, a stóráil nó a iompar, ag cion 1 % den tsubstaint 
ghníomhach fhrithmhiocróbach atá le bheith sa bheatha íocleasaithe a dhíorthaítear ón mbaisc dheireanach sin den 
táirge idirmheánach, i gcoibhneas le cion taise 12 % sa bheatha neamh-shainsprice.

2. De mhaolú ar mhír 1, maidir le huasleibhéil shonracha traséillithe i mbeatha neamh-shainsprice le haghaidh na 
substaintí gníomhacha frithmhiocróbacha a liostaítear in Iarscríbhinn II a ghabhann le Rialachán (AE) 2019/4, socrófar ag 
an teorainn chinnidh a leagtar síos san Iarscríbhinn a ghabhann leis an Rialachán seo iad, i gcás ina bhfuil an bheatha 
neamh-shainsprice beartaithe le haghaidh na n-ainmhithe seo a leanas:
(a) bia-ainmhithe seachas iasc, i gcás ina ndéantar an bheatha neamh-shainsprice a mhonarú, a phróiseáil, a stóráil nó a 

iompar tar éis an bheatha íocleasaithe nó na táirgí idirmheánacha atá beartaithe don dobharshaothrú a mhonarú, a 
phróiseáil, a stóráil nó a iompar;

(b) ainmhithe le linn a dtáirgeadh uibheacha nó bainne atá beartaithe lena dtomhailt ag an duine;
(c) bia-ainmhithe a bhfuil sé beartaithe iad a mharú sa tréimhse mharaithe a chomhfhreagraíonn don tréimhse 

aistarraingthe is faide don spriocspeiceas ainmhíoch.

Airteagal 3

Modhanna anailíse le haghaidh substaintí gníomhacha frithmhiocróbacha i mbeatha

Na modhanna tagartha anailíse chun leibhéal an traséillithe i mbeatha neamh-shainsprice a chainníochtú le haghaidh gach 
substainte gníomhaí frithmhiocróbaí a liostaítear in Iarscríbhinn II a ghabhann le Rialachán (AE) 2019/4, dá dtagraítear in 
Airteagal 2(1) agus (2) den Rialachán seo, leagtar síos iad san Iarscríbhinn a ghabhann leis an Rialachán seo.

Mar sin féin, maidir le modhanna malartacha anailíse, féadfar iad a úsáid ar choinníoll go ndéantar iad a bhailíochtú i 
gcomhréir le prótacail eolaíocha a nglactar leo go hidirnáisiúnta, tá siad oiriúnach chun an teorainn chinnidh chéanna a 
bhrath nó chun teorainn chinnidh is ísle ná teorainn chinnidh na substainte gníomhaí frithmhiocróbaí céanna a leagtar 
síos san Iarscríbhinn a ghabhann leis an Rialachán seo a bhrath, agus measann údaráis inniúla na mBallstát go bhfuil siad 
coibhéiseach.

Airteagal 4

Teacht i bhfeidhm agus cur i bhfeidhm

Tiocfaidh an Rialachán seo i bhfeidhm an fichiú lá tar éis lá a fhoilsithe in Iris Oifigiúil an Aontais Eorpaigh.

Beidh feidhm aige ón an 20 Bealtaine 2025.

Beidh an Rialachán seo ina cheangal go huile agus go hiomlán agus beidh sé infheidhme go 
díreach i ngach Ballstát.

Arna dhéanamh sa Bhruiséil, an 20 Feabhra 2024.

Thar ceann an Choimisiúin
An tUachtarán

Ursula VON DER LEYEN

GA IO L, 30.4.2024 

IARSCRÍBHINN 

Uasleibhéil traséillithe i mbeatha neamh-shainsprice dá dtagraítear in Airteagal 2(2) agus modhanna tagartha anailíse chun cainníochtú a dhéanamh ar leibhéal 
traséillithe na substaintí gníomhacha frithmhiocróbacha i mbeatha dá dtagraítear in Airteagal 3 

Aicme cheimiceach Ainm na substainte Uimhir CAS (1) Uimhir AE (2) Modh ilanailíte (a), 
(b), (c)

Modh anailíseach tagartha (3), (4), (5) Uasleibhéil traséillithe i mbeatha 
neamh-shainsprice dá dtagraítear in 

Airteagal 2(2) (arna socrú ag an 
teorainn chinnidh)

(μg/kg)

Polaimicsiní 
(antaibheathaigh 
pholaipeiptíde)

Colastanam 1264-72-8 — (b) LSE – A – C – SPE – E – LC-MS/MS 150 (Colastanam A)
300 (Colastanam B)

Coscaire pirimidín ar dhí- 
ocsaíodáis déhidreafóláite

Trímheitiprim 738-70-5 212-006-2 (c) LSE – US – A – C – F – LC-MS/MS nó 
LC-HRMS

25

Macrailídí

Tíolvalóisin 63409-12-1 — (c) LSE – US – A – C – F – LC-MS/MS nó 
LC-HRMS

100

Tilmiocóisin 108050-54-0 639-676-2 (c) LSE – US – A – C – F – LC-MS/MS nó 
LC-HRMS

100

Tílisin 1401-69-0 215-754-8 (c) LSE – US – A – C – F – LC-MS/MS nó 
LC-HRMS

100

Linceasaimídí Lioncóimícin 154-21-2 205-824-6 (c) LSE – US – A – C – F – LC-MS/MS nó 
LC-HRMS

25

Pleoramúitilin

Tiamúilin 55297-96-6 259-580-0 (c) LSE – US – A – C – F – LC-MS/MS nó 
LC-HRMS

10

Valnamúilin 101312-92-9 — (c) LSE – US – A – C – F – LC-MS/MS nó 
LC-HRMS

50

Peinicilliní

Amocsaicillin 26787-78-0 612-127-4 (c) LSE – US – A – C – F – LC-MS/MS nó 
LC-HRMS

150

Peinicillin V 1098-87-9 — (c) LSE – US – A – C – F – LC-MS/MS nó 
LC-HRMS

50

Aicme cheimiceach Ainm na substainte Uimhir CAS (1) Uimhir AE (2) Modh ilanailíte (a), 
(b), (c)

Modh anailíseach tagartha (3), (4), (5) Uasleibhéil traséillithe i mbeatha 
neamh-shainsprice dá dtagraítear in 

Airteagal 2(2) (arna socrú ag an 
teorainn chinnidh)

(μg/kg)

Aimínigliocóisídí

Apraimícin 65710-07-8 265-890-7
253-460-1

(a) LSE – A – C – SPE – LC-MS/MS 50

Neoimícin 1404-04-2 1404-04-2 (a) LSE – A – C – SPE – LC-MS/MS 50

Paramaimícin 1263-89-4 — (a) LSE – A – C – SPE – LC-MS/MS 50

Speictinimícin 1695-77-8 — (a) LSE – A – C – SPE – LC-MS/MS 500

Aimfeineacóil

Fluairfeineacól 73231-34-2 642-986-0 (c) LSE – US – A – C – F – LC-MS/MS nó 
LC-HRMS

150

Tiaimfeineacól 15318-45-3 239-355-3 (c) LSE – US – A – C – F – LC-MS/MS nó 
LC-HRMS

200

Coicideastait

Ampróiliam 137-88-2 204-458-4 (c) LSE – US – A – C – F – LC-MS/MS nó 
LC-HRMS

100

(a) LSE – A – C – SPE – LC-MS/MS 5

Fluaracuineolóin

Flúmacuín 42835-25-6 255-962-6 (c) LSE – US – A – C – F – LC-MS/MS nó 
LC-HRMS

25

Aigéad Ocsailíneach 14698-29-4 238-750-8 (c) LSE – US – A – C – F – LC-MS/MS nó 
LC-HRMS

25

Sulfónaimídí

Sulfamonaimeatocsaín 1220-83-3 624-483-8 (c) LSE – US – A – C – F – LC-MS/MS nó 
LC-HRMS

25

Sulfaidhémheatocsaín 122-11-2 204-523-7 (c) LSE – US – A – C – F – LC-MS/MS nó 
LC-HRMS

25

Aicme cheimiceach Ainm na substainte Uimhir CAS (1) Uimhir AE (2) Modh ilanailíte (a), 
(b), (c)

Modh anailíseach tagartha (3), (4), (5) Uasleibhéil traséillithe i mbeatha 
neamh-shainsprice dá dtagraítear in 

Airteagal 2(2) (arna socrú ag an 
teorainn chinnidh)

(μg/kg)

Teitriciglíní

Clóirteitriciglín 57-62-5 200-341-7 (c) LSE – US – A – C – F – LC-MS/MS nó 
LC-HRMS

100

Docsaiciglín 564-25-0 209-271-1 (c) LSE – US – A – C – F – LC-MS/MS nó 
LC-HRMS

100

Teitriciglín 60-54-8 200-481-9 (c) LSE – US – A – C – F – LC-MS/MS nó 
LC-HRMS

100

Ocsaiteitriciglín 79-57-2 — (c) LSE – US – A – C – F – LC-MS/MS nó 
LC-HRMS

100

(1) Seirbhís na gCoimrithe Ceimiceacha.

(2) Uimhir Aontais Eorpaigh — níl uimhir ar fáil le haghaidh gach substainte.

(3) Modhanna eastósctha:

— LSE – Eastóscadh ‘solad agus leacht’,

— US – Ultrasonacht,

— A – Suaitheadh.

(4) Modhanna glantacháin:

— C – Lártheifneoiriú,

— SPE — Eastóscadh Pas Sholadaigh,

— E – Galú, atuaslagaíocht,

— F – Scagachán.

(5) Modhanna anailíse:

— LC-MS/MS – Crómatagrafaíocht leachta in éineacht le mais-speictriméadracht,

— LC-HRMS – Crómatagrafaíocht leachta cúpláilte le mais-speictriméadrachta ardtaifigh.

(a): modh ilanailíte le haghaidh n-aimínigliocóisídí agus ampróiliam.

(b): modh ilanailíte le haghaidh na bpolaimicsiní colastanam A agus B.

(c): modh ilanailíte le haghaidh trímheitiprim, ampróiliam, lioncóimícine, na macrailídí, na bpleoramúitilin, na peinicilliní, na n-aimfeineacól, na fluaracuineolón, na sulfónaimídí agus 
na dteitriciglíní.

